სახალხო დამცველის 2018 წლის რეკომენდაციების 
შესრულების მოკლე ვერსია

ჯანმრთელობის დაცვა
საქართველოს პარლამენტის მიერ ჯანმრთელობის დაცვის მიმართულებით გაცემულია 34, რეკომენდაცია. მათი უმეტესობა (19) მიმართულია ადამიანის ფსიქიკური ჯანმრთელობის უფლების დაცვაზე, კერძოდ, სერვისების დეინსტიტუციონალიზაცია, ადამიანური რესურსების განვითარება, პაციენტ ქალთა ჯანმრთელობის უფლებები, ფსიქიკური დაწესებულებების მონიტორინგის მექანიზმები და შეზღუდვის მეთოდები და ა.შ. 
დანარჩენი რეკომენდაციები ეძღვნება რეპროდუქციული ჯანმრთელობის და ქალთა მიმართ ძალადობის (2), ონკოლოგიური სერვისების ერთიანი პროგრამის შემუშავების (1), რეფერალური კომისიის ადმინისტრირების (2), ოკუპირებულ ტერიტორიბზე სამედიცინო მომსახურების მიწოდების გაუმჯობესების (2), საექთნო განათლების (2), სამედიცინო და ფარმაცევტული საქმიანობის რეგულირების სააგენტოს ადმინისტრირების გაუმჯობესების (3), ინფექციური საავადმყოფოს პირობების გაუმჯობესების (1), მოსახლეობის დაბერების სტრატეგიის შემუშავების (2) საკითხებს.
აღნიშნულ რეკომენდაციებთან დაკავშირებით უკვე გადმოგეგზავნათ სამინისტროს მიერ განხორციელებული აქტივობების შესახებ ინფორმაცია,  თუმცა დამატებით აღსანიშნავია შემდეგი საკითხები:
· 2017 წლიდან ყოველწლიურად იზრდება ფსიქიატრიული  პროგრამის ბიუჯეტი (16 მლნ ლარი - 2016 და  27.5 მლნ. 2020). შედეგად, შესაძლებელი გახადა მისი მოცულობისა და ბიუჯეტის გადანაწილება ფსიქიკური ჯანდაცვის სისტემის განვითარების პოლიტიკის მთავარი პრინციპებზე დაყრდობით. 
· გაიზარდა სათემო სერვისების დაფინანსება და შესაძლებელი გახდა ქვეყნის მასშტაბით უკვე 31 მობილური გუნდის ფუმქციონირება (2017 წელს ფინანსდებოდა მხოლოდ 3 მობილური გუნდი). 
· 2020 წელს სამინისტრომ დაიწყო  6 ბენეფიციარზე გათვლილი ოთხი მცირე საოჯახო ტიპის სახლის დაფინანსება. 2019 წელს, აჭარის ჯანმრთელობისა და სოციალური დაცვის სამინისტროს დაფინანსებით, ქ. ბათუმში ამოქმედდა 24 ბენეფიციარზე გათვლილი ხანგრძლივი მოვლის ტიპის დასაცხოვრისი. 2020 წლიდან აღმოსავლეთ საქართველოს ფსიქიკური ჯანმრთელობის ცენტრის ბედიანის კლინიკის ბაზაზე ფუნქციონირება დაიწყო თავშესაფარმა ფსიქიკური ჯანმრთელობის პრობლემების მქონე პირთათვის. რეაბილიტაცია ჩაუტარდა როგორც ბედიანის, ისე სურამის კლინიკების ინფასტრუქტურას
· საფრანგეთის საერთაშორისო განვითარების სააგენტოს ტექნიკური დახმარების ფარგლებში, მიმდინარეობს  ფსიქიკური ჯანმრთელობის საკანონმდებლო აქტების გადახედვის, განახლების და ევროკავშირის კანონმდებლობასთან ჰარმონიზაციის პროცესი.
· ჯანმრთელობის დაცვისა და სოციალურ საკითხთა კომიტეტი, სამინისტრო და ფსიქიკური ჯანმრთელობის პოლიტიკის განმსაზღვრელი საბჭო ერთობლივად მუშაობენ „ფსიქიატრიული დახმარების შესახებ“ საქართველოს  კანონში შესატან ცვლილებებზე, რომელიც ითვალისწინებს ფიზიკური და ქიმიური შეზღუდვის მეთოდების, არანებაყოფლობითი სტაციონარული მკურნალობის მექანიზმების საერთაშორისო კანონმდებლობასთან თავსებადობას. 
სოციალური დაცვა 
საქართველოს პარლამენტის დადგენილებით, სოციალური დაცვის მიმართულებით გაცემულია 30-ზე მეტი რეკომენდაცია, რომლებიც პირობითად შესაძლოა  ორ  ნაწილად დაიყოს: რეკომენდაციები ფულად დახმარებებთან მიმართებით და სოციალურ სერვისებთან მიმართებით. 
რეკომენდაციების ნაწილი ითვალისწინებდა სოციალურად დაუცველი ოჯახების მონაცემთა ბაზაში რეგისტრაციის ხელმისაწვდომობას, სიღარიბეში მცხოვრები ბავშვიანი ოჯახების საჭიროებების გამოვლენას და მხარდაჭერას და სოციალურ-ეკონომიკური მდგომარეობის შეფასების მეთოდოლოგიის გაუმჯობესებას. 
ამ მიმართულებით არაერთხელა აგვიღნიშნავს, რომ ოჯახების სოციალურ-ეკონომიკური მდგომარეობის შეფასების მეთოდოლოგია, უკეთ ასახავს ბავშვებისა და ბავშვიანი ოჯახების საჭიროებებს, თითქმის გამორიცხულია სუბიექტური ფაქტორები და მაქსიმალურად ეფუძნება სხვადასხვა ადმინისტრაციული ორგანოების მიერ წარმოებულ მონაცემთა ბაზებს.  
სიღარიბეში მცხოვრები ბავშვიანი ოჯახების უკეთ იდენტიფიცირებისთვის გაეროს ბავშვთა ფონდის ხელშეწყობით, მთავრობა ახორციელებს მიზნობრივი სოციალური დახმარების პროგრამის და ბავშვთა ფულადი დანამატების ზეგავლენის სიღრმისეულ შეფასებას. შეფასების შედეგები ხელმისაწვდომი იქნება წლის ბოლოს და შედეგების გათავალისწინებით შევძლებთ მტკიცებულებებზე დაფუძნებული გადაწყვეტილებების მიღებას
რეკომენდაციების ნაწილი შეეხებოდა სოციალური რეაბილიტაციის და ბავშვზე ზრუნვის პროგრამით განსაზღვრული სოციალური სერვისების ხელმისაწვდომობის ზრდას, მათ შორის ბავშვთა ადრეული განვითარების, ბავშვთა აბილიტაციის/რეაბილიტაციის, შეზღუდული შესაძლებლობის მქონე პირთა დღის ცენტრებისა და სათემო ორგანიზაციების მომსახურებების ქვეპროგრამების ხელმისაწვდომობის გაზრდას.
აღნიშნულთან დაკავშირებით უნდა აღინიშნოს, რომ ყოველწლიურად იზრდება სოციალური რეაბილიტაციის და ბავშვზე ზრუნვის  პროგრამისთვის გათვალისწინებული ასიგნებების ოდენობა, ისევე, როგორც სერვისებით მოსარგებლე ბენეფიციარების, სერვისის მიმწოდებელი ორგანიზაციების რაოდენობა და სერვისების გეოგრაფიული ხელმისაწვდომობა. 
· 2020 წლის ბავშვთა ადრეული განვითარების ხელშეწყობის ქვეპროგრამის ბიუჯეტი  2019  წელთან შედარებით დაახლოებით 800 000 ლარით გაიზარდა და  3 200 000  ლარი შეადგინა. ქვეპროგრამის ფარგლებში გაიზარდა ვიზიტების რაოდენობა თვეში 12000-დან  14000-მდე, გაიზრდება ბენეფიციართა რაოდენობა 1 750-მდე.  ამასთანავე, 35-მდე გაიზარდა მომსახურების მიმწოდებელი ორგანიზაციების რაოდენობა. დამტკიცდა ბავშვთა ადრეული ინტერვენციის მომსახურების ახალი სტანდარტი.2020 წლიდან „დღის ცენტრებით უზრუნველყოფის“ ქვეპროგრამის ფარგლებში გათვალისწინებულია 6-დან 18 წლამდე მიტოვების რისკის ქვეშ მყოფი ბავშვების მომსახურების დაფინანსების ზრდა დღეში  6 ლარიდან 8 ლარამდე, შშმ ბავშვების და შშმ პირების -13 ლარიდან 16 ლარამდე,  ხოლო მძიმე და ღრმა შშმ ბავშვების დაფინანსების ზრდა  - 22 ლარიდან 25 ლარამდე. ამასთანავე, გაიზარდა მომსახურების გეოგრაფიული ხელმისაწვდომობა, დღის ცენტრები ემატება აბაშაში, ამბროლაურში, ბაღდათში, გორში, ხობში, პანკისის ხეობასა და  თელავში. 
·  2020 წლიდან სათემო ორგანიზაციების ქვეპროგრამის  ფარგლებში ხანდაზმულთა და შშმ პირთა სათემო მომსახურებით უზრუნველყოფის კომპონენტის  ბენეფიციართა, დღიური თანხა გაიზარდა 22 ლარამდე. ამასთან, შშმ პირთა საოჯახო ტიპის დამოუკიდებელი ცხოვრების ხელშემწყობი მომსახურებით უზრუნველყოფის კომპონენტის ფარგლებში მომსახურების მიმღებთა ლიმიტი გაიზარდა  30-დან 58 ბენეფიციარამდე. შესაბამისად, წელსვე შეიქმნება რამდენიმე ახალი სერვისი და ამ სერვისში უპირატესად განთავსდებიან სახელმწიფო ზრუნვიდან და ფსიქიატრიული სტაციონარული მომსახურების მიმწოდებელ დაწესებულებაში მკურნალობაზე მყოფი პირები,  რომლებიც აღარ საჭიროებენ სტაციონარულ მომსახურებას  და ფსიქიკური დარღვევების მქონე შშმ პირთა თავშესაფარში მყოფი პირები.

შრომისა და დასაქმების პოლიტიკა
საქართველოს პარლამენტის დადგენილებით შრომისა და დასაქმების მიმართულებით  გაცემული რეკომენდაციები ძირითადად ორი მიმართულებითაა გაცემული.საქართველოს მთავრობა აგრძელებს მუშაობას შესაბამისი საკანონმდებლო ჩარჩოს შექმნის მიზნით, რაც თავისთავად ხელს შეუწყობს სახალხო დამცველის რეკომენდაციის შესრულებას, რომელიც ეხება ორსულობის,  მშობიარობისა  და ბავშვის მოვლის  გამო შვებულებით სარგებლობისა  და თანამდევი  გასაცემლის მიღების წესის საკანონმდებლო გარანტიების შექმნას. აღსანიშნავია, რომ  საქართველოს პარლამენტი სახელმწიფო უწყებებთან, მათ შორის, სამინისტროს ჩართულობით და სხვა დაინტერესებულ მხარეებთან ერთად მუშაობს  ქალთა შრომითი უფლებების გაუმჯობესებისთვის დირექტივებიდან გამომდინარე ვალდებულებების ფარგლებში, რაც დეკრეტული შვებულებების საკითხის რეგულირებასსაც მოიცავს. სწორედ ამ მიზნით, საქართველოს პარლამენტში უკვე ინიცირებულია ცვლილებების პროექტი საქართველოს ორგანულ კანონში „საქართველოს შრომის კოდექსი“, რომელიც ახლებურად არეგულირებს ორსულობის, მშობიარობისსა და ბავშვის მოვლის გამო შვებულებას და თანმდევი გასაცემლის მიღების წესს. 
რაც შეეხება მეორე მიმართულებას, რომელიც ეხება შეეხება შშმ პირებისთვის დასაქმების შესაძლებლობების უზრუნველყოფას და სახელმწიფო პროგრამებში შეზღუდული შესაძლებლობის მქონე  პირთა მხარდაჭერითი დასაქმების კომპონენტების გაძლიერებასა და ხარისხის ამაღლებას,  აუცილებლად უნდა აღინიშნოს, რომ შრომის ბაზრის აქტიური პოლიტიკის ერთ-ერთ მნიშვნელოვან ზომას წარმოადგენს შშმ პირთათვის შრომის ანაზღაურების სუბსიდირება და მათდამი დასაქმების კონსულტანტების მხარდაჭრით ინდივიდუალური მიდგომა. შრომის ანაზღაურების სუბსიდირება სახელმწიფო პროგრამის ერთ-ერთ ძირითად კომპონენტს წარმოადგენს და 2015 წლიდან ხორციელდება. 
იმის გათვალისწინებით/გაცნობიერებით,  რომ აქამდე არსებული მიდგომები ან გატარებული ზომები არ არის საკმარისი იმისათვის, რომ შეზღუდული შესაძლებლობის მქონე პირების დასაქმების ეფექტიანი უზრუნველყოფა მოხდეს, საქართველოს მთავრობის მიერ მიღებული გადაწყვეტილების შესაბამისად, 2019 წელს შეიქმნა ,საჯარო სამართლის იურიდიული პირის - დასაქმების ხელშეწყობის სახელმწიფო სააგენტო, რომელის მიზანია დასაქმების და შრომის ბაზრის აქტიური პოლიტიკის  გატარება, განსაკუთრებული აქცენტით  „რთულად დასაქმებადი“ კატეგორიებისთვის დასაქმების შესაძლებლობის შექმნაზე/მათი კონკურენტუნარიანობის ამაღლებაზე.  სააგენტო განისაზღვრა შრომის ბაზრის აქტიური პოლიტიკის განმახორციელებელ  ძირითად უწყებად. შესაბამისად, სააგენტო 2020 წლიდან განახლებული ძალებით შეუდგა რეკომენდაციების შესრულებას დაინტერესებულ უწყებებთან და მხარეებთან ერთად, ისევე როგორც, დასაქმების სახელმწიფო პოლიტიკის განხორციელებას. 
მიმდინარე ეტაპზე კი,  „ახალი კორონავირუსით  (SARS-COV-2) გამოწვეული ინფექციის  (COVID-19) შედეგად მიყენებული ზიანის შემსუბუქების მიზნობრივი სახელმწიფო პროგრამის დამტკიცების შესახებ“ საქართველოს მთავრობის 2020 წლის 4 მაისის N286 დადგენილებით დამტკიცებული პროგრამის ფარგლებში დასაქმების ხელშეწყობის სახელმწიფო სააგენტო ახორციელებს კორონავირუსის პანდემიის შედეგად დაზარალებულ, პირებზე უმუშევრობის კომპენსაციის გაცემის ადმინისტრირებას. 
შრომის ინსპექტირება 
სახალხო დამცველის რეკომენდაციების შესრულების მიზნით არაერთი მნიშვნევლოვანი ნაბიჯი გადაიდგა. როგორც თქვენთვის ცნობილია, 2019 წლის 19 თებერვალს საქართველოს პარლამენტმა დაამტკიცა საქართველოს ორგანული კანონი „შრომის უსაფრთხოების შესახებ“. 2019 წლის 1 სექტემბრიდან კანონის მოქმედება ვრცელდება ეკონომიკური საქმიანობის ყველა დარგის მიმართ. აგრეთვე, ზედამხედველ ორგანოს უფლება ეძლევა ნებისმიერ დროს, სასამართლოს ნებართვისა და წინასწარი შეტყობინების გარეშე განახორციელოს შრომის უსაფრთხოების ნორმების შემოწმება.
შრომის პირობების ინსპექტირების დეპარტამენტის  (ამ ეტაპისთვის განსაზღვრული 40 საშტატო ერთეულით) სტრუქტურა აერთიანებს ინსპექტირების სამმართველოსა  და მონიტორინგისა და ზედამხედველობის სამმართველოს. სამუშაო ადგილზე ახდენს სახელმწიფო ზედამხედველობას, შრომის პირობებისა და შრომითი უფლებების დაცვისა და  იძულებითი შრომისა და შრომითი ექსპლუატაციის პრევენციის მიზნით. დეპარტამენტი აღჭურვილია შესაბამისი მატერიალურ-ტექქნიკური ბაზით. უწყვეტ რეჟიმში მიმდინარეობს შრომის ინსპექტორების კვალიფიკაციის ამაღლების პროცესი. 2020 წელს საქართველოს მთავრობის დადგენილებით ინსპექციის საშტატო ერთეული გაიზარდა 100მდე, დაკომპლექტების პროცესი დაწყებულია. 
სტიტუციური და ადმინისტრაციული გაძლიერების მიზნით, საქართველოს პარლამენტის აქტიური ჩართულობით მომზადდა საქართველოს კანონის პროექტი შრომის ინსპექციის შესახებ, რომლის მიზანია სსიპ იურიდიული პირის – საქართველოს შრომის ინსპექციის სამსახურის შექმნა და ინსტიტუციურ-ადმინისტრაციული გაძლიერება. გათვალისწინებულია რეგიონალური ფილიალების შექმნა და მათი მატერიალურ-ტექნიკური თუ ადამიანური რესურსებით უზრუნველყოფა.

დევნილთა და ეკომიგრანთა საკითხები
· სახალხო დამცველის რეკომენდაციებში მოხსენებული იყო დევნილთა გრზელვადიანი განსახლების მიმართულებით განსახორციელებელი ღონისძიებები, კერძოდ ქ. თბილისში ამ მიზნით შესყიდული 826 საცხოვრებელი ფართის განაწილება. 2019 წელს ქ. თბილისში განსახლდა 707 დევნილი ოჯახი და 2020-ში დაგეგმილია კიდევ 600 ოჯახის განსახლება. 
· მათი რეკომენდაციით უნდა გაგრძელებულიყო ქ. თბილისში ერთი და ორ ოთახიანი ბინების შესყიდვა და შემდგომში შესაბამისი სულადობის ოჯახების განსახლება. 2019 წელს ქ. თბილისში 362 დევნილ ოჯახს გაუნაწილდა ერთი და ორ ოთახიანი ბინები. 2020-ში დაგეგმილია დამატებით 403 ოჯახისათვის ერთი და ორ ოთახიანი ბინების განაწილება.
· ეკომიგრანტი პირების მიმართულებით მათი რეკომენდაციები შეეხო მომატებული საფრთხის პირობებში მცხოვრები ოჯახების განსახლებას და წინა წლებში გადაცემული საცხოვრებლების საკუთრებაში რეგისტრაციის საკითხს. ამასთან, 2019 წელს 164 ეკომიგრანტი განსახლდა და 2020-ში დაგეგმილია 200 ოჯახის განსახლება, სადაც მინიმუმ 30% იქნება მომეტებული საფრთხის ქვეშ მცხოვრები ოჯახები. 2020 წელს გამოიცემა მთავრობის განკარგულება 180 ოჯახისათვის ფართის საკუთრებაში რეგისტრაციასთან დაკავშირებით.	
· მათი რეკომენდაცია შეეხო თავშესაფრის მაძიებელთა პირების ქართული ენის შემსწავლელ კურსებს. მასთან დაკავშირებით 2019 წლის საგრანტო პროგრამაში დაემატა თავშესაფრის მაძიებლებისა და საქართველოში სტატუსის მქონე, მოქალაქეობის არმქონე პირებისთვის ქართული ენის შესწავლის შესაძლებლობა. 
· 
